
Ed. 96. Breytingartillögur
við frv. til laga um húsaleigu.

Frá allsherjarnefnd.

1. Við 1. gr. Greinin orðist svo:
Óheimilt er að hækka leigu eftir húsnæði, hverskonar sem er, frá því, sem 

goldið og umsamið var þegar lög þessi öðlast gildi. Þó er heimilt að hækka eftir 
mati leigu eftir húsnæði sökum aukins viðhaldskostnaðar, eldsneytis, sem inni- 
falið er i leigunni, vaxta- og skattahækkana af fasteignum, svo og húsnæði, sem 
af sérstökum ástæðum hefir verið leigt lægra en sambærilegt húsnæði á þeim 
stað (kaupstað, kauptúni eða sveit). Verði hækkun metin á leigu, kemur hún til 
framkvæmda 14. maí eða 1. október.

2. Við 3. gr. Fyrri málsgr. orðist svo:
1 Reykjavík skal skipa húsaleigunefnd. Eiga sæti í henni þrír menn, einn 

tilnefndur af hæstarétti, einn af Fasteignaeigendafélagi Reykjavíkur og einn af 
Alþýðusambandi Islands. Ennfremur skulu sömu aðilar tilnefna þrjá varamenn, 
og taki þeir sæti í nefndinni í forföllum aðalmanna þeirra, er þeir eru tilnefndir 
fyrir.


